
				এই পাতাটির মুদ্রণ সংশোধন করা প্রয়োজন। 
আবার মোহন 8 Հ Տ
তারপর...হা, আচ্ছা, বন্ধু, তাতেই হবে। এখন আপনার কি প্রশ্ন আছে, তাড়াতাড়ি শেষ ক’রে নিয়ে আমাকে ছুটি দিন। আমি এখন একটু ঘুমুবো।”
মিঃ বেকার কহিলেন, “আমি জানতে চাই, এবারও কি গতবারের মত সংবাদ-পত্রে পত্র লেখা, ডাকাতি করা, পলায়নের চেষ্টা করা ইত্যাদি তোমার স্বভাব-জাত কাজগুলো করবার চেষ্টা করবে?”
মোহন হাসিতে হাসিতে কহিল, “ভয় পাবেন না, বন্ধু। আমি তো বলেছি, আমি এবার দীর্ঘ বিশ্রাম চাই। বিস্মৃতির অঙ্কে ডুবে যেতে চাই। তারপর নুতন অরুণালোকে যখন আবার চাইব, আমার নূতন পথে নূতন জীবনের চলার ছন্দ বেজে উঠবে। যে শান্তি আমার সকল সত্তাকে পূর্ণ করেও আমি পাইনি, সেই নিরবচ্ছিন্ন শাস্তি আমার সত্তকে পূর্ণ করে ছেয়ে আসবে। আঃ! আঃ!”
মিঃ বেকার বিরক্ত-চিত্ত উঠিয়া দাড়াইলেনএবং টুপি উঠাইয়া লইয়া কহিলেন, এবারে তোমার বিচার-কার্য যত শীঘ্ৰ শেষ হয়, সেই বন্দোবস্ত করব। গতবারের অভিজ্ঞতার শিক্ষায় এবারে আর ভুল হবে না, মোহন। আচ্ছা আমি আসি। গুড় বাই।”
মোহন চক্ষু মুদ্রিত করিয়া বসিয়াছিল, সহসা সচকিত হইয়া কহিল, “এক মিনিট। হা, একটা কথা শুনে যান, মিঃ বেকার। এবার যেন আপনার গ্রে-হাউন্ডগুলো আমাকে উত্যক্ত না করে, সেদিকে একটু নজর রাখবেন। আমি যখন কথা দিয়েছি যে, এবারে আমি পালাব না, তখন যদি দেখি, কুকুরগুলো আমার গা শুকে বেড়াবার জন্য লাফালাফি আরম্ভ করেছে, তা হলে আমি অত্যন্ত ক্রুদ্ধ হব, বেকার।
মিঃ বেকার হাসিতে হাসিতে কহিলেন, তুমি যদি লক্ষ্মী ছেলের মত শাস্ত শিষ্ট হয়ে থাক, তবে আমাদের পক্ষ থেকে কোন কিছু করা হবে না। অল-রাইট-গুড় বাই, মোহন।” “গুড় বই, বেকার। এই বলিয়া মোহন দুই পা ভাঙ্গা টেবিলটার উপর বিস্তুত করিয়া দিয়া চক্ষু মুদ্রিত করিল।
মিঃ বেকার বাহির হইয়া গেলেন।
(২৭)
সংবাদ-পত্ৰ পাঠ করিতেছিলেন। এমন সময় বিলাস দ্বারদেশ হইতে কহিল, “মা, বেকার সাহেব এসেছেন।” هئى.ي(
রমাকে অত্যন্ত স্নান ও শীর্ণ দেখাইতেছিল। সে চক্ষু তুলিয়া কহিল, “মিঃ বেকার এসেছেন, বিলাস ? তিনি তোমাকে দেখেছেন না-কি?” -
বিলাসের পুরু ঠোঁটে মোটা হাসি ফুটিয়া উঠিল; সে কহিল “না, মা। হরিশ সাহেবকে দোর খুলে দিয়েছে।” -
রমা ধীরে ধীরে দাঁড়াইয়া কহিল, “তাকে ড্রইংরুমে বসিয়েছ তো?” “হা, মা।” বিলাস স্বর যতদূর সম্ভব কোমল করিয়া কহিল। রমা ধীরপদে ড্রইংরুমে প্রবেশ করিয়া দেখিল, মিঃ বেকার কক্ষমধ্যে ঘুরিয়া ঘুরিয়া দেওয়ালের ছবিগুলি দেখিতেছেন। সহসা তিনি ফিরিয়া সশ্রদ্ধভাবে ঈষৎ অবনত হইয়া কহিলেন, “সুপ্রভাত, মিসেস গুপ্তা।”

